
條目： 

《寂照神變三摩地經》 

內容： 

《寂照神變三摩地經》（15） 玄奘譯 

1、 序廣。為賢護說。文略。無結，似未盡。 

2、 「不樂在家，出家雜處，樂居遠離。於空無相無願法中能正堪忍，於一切法如實

通達。賢護，是名寂照神變三摩地。」（七二六中） 重戒行，順出家菩薩行。 

出處： 

※參見《寂照神變三摩地經》卷 1  (CBETA, T15, no. 648, p. 726, a10-b10)： 

佛告賢護菩薩摩訶薩言：「賢護！有三摩地，名寂照神變菩薩所行佛地所攝，菩薩摩訶

薩安住此中，能得如是及餘無量殊勝功德。……性不愚頑、性不瘖瘂、非他所使，長

時事中性能遠離，得善士住不觀惡士，遠離愚夫欣遇聰叡，任持念力任持智力，不樂

在家出家雜處樂居遠離，於空無相無願法中能正堪忍，於一切法如實通達。賢護！是

名寂照神變三摩地。菩薩於此三摩地中正勤修學，得一切法無障礙智。」 

條目： 

《觀察諸法行經》 

內容： 

《觀察諸法行經》四卷（15） 闍那崛多譯 

1、為喜王菩薩說「決定觀察諸法行三昧」。 

2、「賢護為首十六大善丈夫」（一．七二七下） 

3、 說此定，凡「五百三十五句」。卷一（七二八下~七三〇下），長行。又過去世為寶

上童子說（四．七四三下~七四七中），偈頌。文體雖不同，內容無別。又一法至

十法，得此三摩地（三．七三九中~七四一中） 

4、「十六字門所出陀羅尼」（一．七三一下~七三二中） 

5、大眼如來、不動如來、無量壽如來（二．七三四中）無量壽，不動（二．七三六

上）無量壽——不動（三．七三八下） 



6、重於出家別解脫戒，獨住。自稱大乘而障菩薩者。（三．七三七下）（二．七三五上

~下） 

7、喜王「七日斷食已，若經行、若立、若坐，不臥不睡，精勤求法」（一．七二七

下） 

8、信佛，念佛，懺悔，隨喜，勸請，禮拜迴向。 （一．七二九上）（四．七四四

上） 

 說法比丘被驅出 三（737 下） 

出處： 

1、為喜王菩薩說「決定觀察諸法行三昧」。 

※參見《觀察諸法行經》卷 1〈無邊善方便行品 1〉(CBETA, T15, no. 649, p. 728, c19-

27)： 

「喜王！彼宜善聽、善作正念，我當為說菩薩因何三摩地得此及異功德、知諸眾生心

行。」 

喜王菩薩摩訶薩言：「世尊！如是樂聞。」 

佛言：「喜王！有三摩地說名決定觀察諸法行，菩薩摩訶薩若因此三摩地，得八十四千

三摩地、得八十四千陀羅尼、得八十四千波羅蜜，速證阿耨多羅三藐三菩提已，轉無

上法輪、為天人等世當作鳴吼。」 

2、「賢護為首十六大善丈夫」（一．七二七下） 

※參見《觀察諸法行經》卷 1〈無邊善方便行品 1〉(CBETA, T15, no. 649, p. 727, c1-

15)： 

彼謂：慈氏菩薩摩訶薩、曼殊尸利童真、觀世自在菩薩摩訶薩、大勢至菩薩摩訶薩、

雲音菩薩摩訶薩、善百千開華智菩薩摩訶薩、無邊攀緣出意菩薩摩訶薩、電莊嚴鳴音

王菩薩摩訶薩、無數俱致劫普生智菩薩摩訶薩、師子吼王菩薩摩訶薩、等不等觀菩薩

摩訶薩、淨密金無疑王菩薩摩訶薩、寂觀菩薩摩訶薩、智王菩薩摩訶薩、不空見菩薩

摩訶薩、賢護為首十六大善丈夫、象香手者菩薩、無邊寶藏菩薩、智積菩薩、辯積菩

薩、師子吼鳴音王菩薩、珠莊嚴瓔珞行菩薩、師子行步菩薩、陀羅尼自在王菩薩、得

無邊辯才無畏菩薩、名稱菩薩摩訶薩、喜王菩薩摩訶薩。如是為首，共八十俱致菩薩

摩訶薩。 

3、 說此定，凡「五百三十五句」。卷一（七二八下~七三〇下），長行。 

※參見《觀察諸法行經》卷 1〈無邊善方便行品 1〉 (CBETA, T15, no. 649, p. 728, c27-

p. 730, c14) 



「喜王！彼何者是說名決定觀察諸法行三摩地？彼所謂：如說如作、如作如說、身

淨、語淨、心淨、求於利益、作朋友心、不為求欲、不捨於悲、不為取法(十)、不失於

信、自誓不動、善入眾生、言辭作調順、業順、斂於身、捨離惡語、心無欺誑、苦者

令潤、樂者教修(二十) 

…… 

入諸說音、不為財利廣演說法、不喜共眾、一宿移行、既不舉取亦不下置、其中覺知

不著諸法、顯明於如、不誑諸眾生、不斷三寶種姓、於法攝取(五百三十)、滿牢固願、

不羨小乘、與定相應、晝夜不捨、滿諸淨心智慧功德(依梵本合有五百三十五句，其中

分句——長短、離合——無一定准，極少乃至二字為句、極多乃至五字始成一句，此

乃隨義分句故也，不可一一句後記數，宜好詳之也)。 

「喜王！此謂說名決定觀察諸法行三摩地，是菩薩摩訶薩境界，入眾生行、取遍知

智。」 

又過去世為寶上童子說（四．七四三下~七四七中），偈頌。文體雖不同，內容無

別。 

※參見《觀察諸法行經》卷 4〈授記品 3〉 (CBETA, T15, no. 649, p. 743, c27-p. 747, 

b10)。 

又一法至十法，得此三摩地（三．七三九中~七四一中） 

※參見《觀察諸法行經》卷 3〈授記品 3〉(CBETA, T15, no. 649, p. 739, b15-p. 741, 

b14)。 

4、「十六字門所出陀羅尼」（一．七三一下~七三二中） 

※參見《觀察諸法行經》卷 2〈先世勤相應品 2〉(CBETA, T15, no. 649, p. 731, c15-

27)： 

「於諸眾生當為作舍，開涅槃門令諸眾生入無畏城，與甘露味演說於法，覺煩惱睡、

散眾生熱，斷其所著諸見縛等，六根不染而為眾生說法，得十六字門所出陀羅尼。 

「何者是彼十六種陀羅尼？所謂阿字不生義故、波字最勝義故、遮字四實義故、那字

知名色生義故、陀字調伏義故、沙字超過著義故、迦字不失業報義故、娑字諸法平等

義故、伽字甚深義故、他字勢力義故、闍字超過生老死義故、車字斷煩惱無餘義故、

蹉字高出義故、詫字住義故、𠻬字教化邊地彌黎車義故(梵本亦少一字)。善家子！此是

得十六字所出陀羅尼，名得陀羅尼。」 

※參見《觀察諸法行經》卷 2〈先世勤相應品 2〉(CBETA, T15, no. 649, p. 732, a18-

b6)： 

「喜王！復有十六字陀羅尼所入門，所謂：覺字行相說勝義法、度於四流、說無有名



色法、善巧布施、自守住忍、不倚六根、行於六度、令滅欲煩惱故而為眾生說法、巧

知諸法差別、得深無疑、說處非處、知諸眾生所行、忍麁惡言、捨皮肉髓、知念意行

安住法界、解知那字盡入諸法。喜王！此是十六種字陀羅尼入門。 

「喜王！若菩薩摩訶薩正覺如是十六種字陀羅尼入門，如阿字無生義故、波字最勝義

故、遮字度四流義故、那字說名色義故、陀字布施自守和合義故、沙字六通智義故、

迦字不見業報義故、沙字諸法平等義故、伽字甚深義故、他字示現勢力義故、闍字示

現生死義故、叉字示現忍力義故、車字吐極惡煩惱義故、娑摩字自大證覺義故、娑他

字說處非處義故、多字說盡邊義故，彼則得此說名決定觀察諸法行三摩地。」 

5、大眼如來、不動如來、無量壽如來（二．七三四中） 

※參見《觀察諸法行經》卷 2〈先世勤相應品 2〉(CBETA, T15, no. 649, p. 734, b14-

19)： 

「又，喜王！彼時節中有名無邊功德辯幢遊戲鳴音說法者，汝意莫作異見。何以故？

喜王！彼大眼如來是也，不動如來為記菩提。 

「又，彼王子名福報清淨多人所愛鳴聲自在者，彼無量壽如來即是彼時王子也。」 

無量壽，不動（二．七三六上） 

※參見《觀察諸法行經》卷 2〈先世勤相應品 2〉(CBETA, T15, no. 649, p. 736, a4-7)： 

「無量壽放光、及不動法王、六十三億佛，眾會皆已見， 

 教師皆付彼，久後令護法。」 

無量壽——不動（三．七三八下） 

※參見《觀察諸法行經》卷 3〈先世勤相應品 2〉(CBETA, T15, no. 649, p. 738, c8-

13)： 

「喜王！如彼時節中有說法者名無邊功德寶振聲淨行聚，汝意疑謂：『異耶？』莫如是

見。何以故？無量壽如來是彼時節中說法也。 

「又，喜王！如彼時節中有王名多人無憂普欲喜音，汝謂：『異耶？』莫如是見。何以

故？不動如來是也。」 

6、重於出家別解脫戒，獨住。自稱大乘而障菩薩者。（三．七三七下）（二．七三五上

~下） 

※參見《觀察諸法行經》卷 3〈先世勤相應品 2〉(CBETA, T15, no. 649, p. 737, b26-

c14)： 

「喜王！如是，彼世尊廣淨厚金普無疑光威王如來過去滅已，於久後時正法沒時，有



說法者名無邊寶振聲淨行聚。其說法者盡到行處，得五通智，總持自在，不斷辯才，

順入法行。彼入村城、坊邑、王都而為眾生說法，所謂亦說此決定觀察諸法行三摩地

以為發起，彼隨次第建立六十俱致那由多百千眾生於無上正覺。 

「於彼時中，多比丘出似下入道(謂外道)、著富伽羅，彼等不用此三摩地，亦不能忍。

彼以妬慳所纏，於彼說法者比丘所——謂王治境諸處村城、坊邑、王都——不聽知、

不令入、不共言、不比數。 

「喜王！爾時彼說法者被驅出村，無怯避心、無小劣心、無瞋動心、無厚濁心、無雜

污心，唯於正法如是順護。不惜身命、捨諸財利恭敬已，有大林王，其名二生(二生

者，鳥也。初產卵一生也，後出㲉二生也。凡卵生者皆應二生，以鳥卵生者多，故獨

得二生之號)，振聲散華而往趣彼，到已入坐，共三十千俱致菩薩。」 

※參見《觀察諸法行經》卷 3〈先世勤相應品 2〉(CBETA, T15, no. 649, p. 735, a7-p. 

736, a9)。 

7、喜王「七日斷食已，若經行、若立、若坐，不臥不睡，精勤求法」（一．七二七

下） 

※參見《觀察諸法行經》卷 1〈無邊善方便行品 1〉(CBETA, T15, no. 649, p. 727, c22-

25) 

「爾時，喜王菩薩摩訶薩七日斷食已，若經行、若立、若坐，不臥、不睡，精勤求法

——何等三摩地令菩薩摩訶薩於無上大乘轉取遍智、財寶智等？」 

8、信佛，念佛，懺悔，隨喜，勸請，禮拜迴向。 （一．七二九上）（四．七四四

上） 

※參見《觀察諸法行經》卷 1〈無邊善方便行品 1〉(CBETA, T15, no. 649, p. 729, a8-

11)： 

「多有信解、於佛作念、有罪顯說、於福隨喜、勸請於佛、應禮者禮、無有高慢、不

厭善根、常勤相應、不捨勤合(五十)。」 

※參見《觀察諸法行經》卷 4〈授記品 3〉(CBETA, T15, no. 649, p. 744, a16-20)： 

「應當信業報，遠離不信心；應當信諸佛，彼等宜順念。 

 常應說罪過，福聚當隨喜，及勸請諸佛，禮拜復迴向。」 

說法比丘被驅出 三（737 下） 

※參見《觀察諸法行經》卷 3〈先世勤相應品 2〉(CBETA, T15, no. 649, p. 737, c8-14) 

「喜王！爾時彼說法者被驅出村，無怯避心、無小劣心、無瞋動心、無厚濁心、無雜

污心，唯於正法如是順護。不惜身命、捨諸財利恭敬已，有大林王，其名二生(二生



者，鳥也。初產卵一生也，後出㲉二生也。凡卵生者皆應二生，以鳥卵生者多，故獨

得二生之號)，振聲散華而往趣彼，到已入坐，共三十千俱致菩薩。」 


